
ARAMAION ENERGIA SORKUNTZARAKO 

PROIEKTUAK  

BATZAR INFORMATIBOA 

 

SAIOAREN MEMORIA 
2023-03-22 

 

 

Bertaratutakoak 
 

Herritarrak 57 lagun: 18 emakume eta 39 gizon 

Udal ordezkariak Lierni Altuna Ugarte, Alkatea;  eta Iban Herrarte Arana, 
Oihana Ameskua Perez, Ana Martiarena Arregi, Santi 
Balantzategi Beitia, Gorka Astondoa Altuna, Cristina 
Etxenausia Irure eta Juanan Peña Orobengoa zinegotziak 

Aztikerreko Teknikariak Susana Martinez eta Inesa Ariztimuño 

1- SARRERA ETA KOKAPENA 
 

Lierni Altunak, alkateak, egin du saioaren irekiera eta ongi etorria eman die bertaratu diren 

herritarrei. 

 

Aztikerreko Inesa Ariztimuñok Batzar Informatiboaren egitura eta hiru atalak azaldu ditu: 

• Udalaren informazioa 

• Herritarren galdera, zalantza eta kezketarako tartea 

• 2023an zehar herritarrekin egingo den lanketaren aurkezpena.  

 

 

 

2- UDALAREN INFORMAZIOA 
 

Lierni Altuna alkateak eta Iban Herrarte eta Oihana Ameskua zinegotziek honako hiru puntuei 

buruzko informazioa partekatu dute batzarrean: 

 

1. Udalak energia sorkuntzarako emandako urratsak 

Puntu honetan Udalak eraikin publikoak ahalik eta jasangarriagoak izateko helburuarekin 

egindako lanketak eta emandako urratsak hala nola Gorbeialdeko kuadrilarekin elkar 

lanean komunitate energetikoak sortzeko eta eraginkortasun energetikoko proiektuak 

aurrera ematen laguntzeko egindako gestioak azaldu ditu. 

2. Aramaion balizko parke eolikoaren inguruko informazioa 

Une honetan Udalak duen informazioa partekatu du. Horrekin batera Udalaren 

eskumenak zeintzuk diren argitu eta Parke eolikoak sortzen dizkion kezkak eta gogoetak 

partekatu ditu. 

 

3. Gaia herritarrekin lantzeko proposamena. 

 

Azkenik, gai honen lanketarako Aztikerrekin batera lantzen dabilen proposamena eta egutegia 

aurkeztu dira.  

 

Egoera honetan udalak baloratu du herritarrekin batera landu eta adostu behar dela kanpo 

proiektuaren aurrean egingo eta baloratuko duena. Sintonia espazio bat arakatu zer egingo 

den eta nola erabakiko partekatzeko eta adosten saiatzeko. 

 

Hortaz, gogoeta prozesu partekatu bat 4 urrats edo faseen bidez garatzea proposatu da. 

Lehenengo urratsa Batzar informatiboak eta galdetegiaren bidez jasotako iritzien lanketak 

osatuko du. 

 

Uda bitartean bigarren urratsa garatuko da iritzien diagnosi bat sortzeko helburuarekin. 

Horretarako elkarrizketen bidez herritarren iritzi ezberdinen mapa sortuko da. 

Udazkenean, eta diagnosiaren emaitzekin herritarrekin talde hausnarketa bideratuko da. 

Bertan sortuko eta garatuko dira azken urratsean hartuko diren erabakiak hala nola hauek 

hartzeko prozedurak.  

 

Ikus. Eranskin 1. ARAMAION ENERGIA SORKUNTZARAKO PROIEKTUAK. 

 

 

 

3- HERRITARREN IRITZI, KEZKA ETA PROPOSAMENAK  
 

Aurkezpen eta azalpenen ondoren herritarren iritzi, kezkak eta proposamenak partekatzeko 

denbora tarte bat ireki da. 

 

Zazpi pertsonek hartu dute hitza: 6 gizonezko eta emakumezko bat. 

Kezka eta haserrea somatu da hitzartze gehienetan eta Eolikoen parkea izan da hitzartzeen 

ardatza. Hementxe jasotzen dira jarraian hitzartzeen ideia nagusiak: 

 

• Proiektuaren oinarria NEGOZIOA da 

− Ez dago interes orokor edo amankomunetara lotuta 

− Ez dago herriaren beharretara lotuta 

• Ez dago PTSrik, ezta horren kokapenik 

• Ez dago plan baten baitako kokapenik 

• Eolikoen parkeak etorkizuna datozen 30 urteetan hipotekatuko luke 

− Mendiak haienak izatera pasako dira, enpresa pribatuarenak 

− Bertako sortze maila era bat hipotekatuta geldituko da 

• Erabaki ahalmena murrizteak Aramaio herria guztien periferia izatera darama 

• MESFIDANTZA 

− Enpresaren jardutean 

− Erabakiak hartzen diren espazioekiko 

− Komunikabideen erabilpena 

• Mendiak ari dira jomugan jartzen, energia sortzeko guneen artean beste aukerak ere 

badaudenean, adibidez, industria eta tailer gune degradatuak aztertzea (inguruan 

badaudela esaten da) 

• Eolikoak sortuko duen energia hori dena negozioa egitera bideratuko da, batzuen 

poltsikoa betetzera. 

 

Bada nabarmendu den beste sentsazio bat: BERANDU dabiltzala edo gutxienez, denborak 

eolikoen enpresaren alde egiten duela. Horregatik, prozesua azkartzeko edo urratsak ez 

daitezela atzeratu eskatu da. 

 

• Prozesua azeleratu 

• Prozesu tekniko bat aurkezten da, hausnartu, elkarrizketak…eta ekintzetara pasatzeko 

unea da. Tourra ere Aramaiotik pasako da eta aukera ona da salaketa egiteko eta 

presioa egiteko. 

• Proposatu da ere hausnarketa prozesuaren proiektua gelditu, eta beste bilera bat 

hastea, erabat zentratua Eoliko parkearen aurrean erantzutea. 

 

Mesfidantza agertzen da berriro ere. Alkateak beste gai batzuekin publikoki posizio bat 

agertzen duen bezala, gai honekin ez  ote duen agertu nahi, eta horren atzean ote dagoen 

talde politikoaren goitik beherako norabidea. EHbildu taldeak egindako hainbat deklarazioen 

harira sortutako mesfidantza azaldu da. 

 

Bestalde, edozein energia sortzeko proiektuak jaso beharreko hainbat marra eta mugaz hitz 

egin da: 

 

• Mendiak babestu 

• Energia sortu bai, baina nola aurreztu ere landu behar da  

• Eolikoen artean bada aldea eta alternatiba. Egun teknologia garatu da, eta erroten 

ezaugarriak jada ez dira orain arte denok ezagutu ditugun “aspez” osatutakoak soilik. 

Beste aukerak badaude, eta jar daitezke. 

− Hauek aztertu eta baldintzatzea ere aukera bat izan daiteke- 

• Komunitate energetikoak alternatiba gisa agertzen dira 

• Eztabaidaren norabidean eskatzen da desberdintzea, eta bi gai desberdin bezala 

tratatu daitezela: 

− Energia iturri berriak sortzea, eta horretarako Udalak eta herri ekimenez 

plangintza bat egitea 

− Inposizioz datorrena nola landu eta horren aurrean posizionamendua 

 

Aipatzen da trenaren esperientziatik ikasi daitekeela, eta horren eskarmentuari begira aztertu 

behar direla aukerak: 

 

• Aurretik “eraman gintuen” proiektuak 

• Baina posizionamendu sendoa agertu zen, eta kontzientzia eta komunitatea sendotzea 

ere ekarri zuen horrek. 

 

Azpimarratzen da berriro ere bi dinamikak bereiztea: 

 

• Datorrenari aurre egin eta horren aurrean posizionatu 

• Bertatik sortu edo egin daitekeena 

 

Alkateak eta zinegotzi batek hitza hartu dute interbentzioen tartean, eta azpimarratu dute 

bileran egindako hitz hartzeak iritzi eta posizionamendu argia dutela Eolikoekiko, baina 

herritar denen ordezkaritza iritzi horretan ote dagoen ez dakigula. Horretan, Udalari dagokio 

herritarren iritzia lantzeko bidea egitea, eta ahal dela, kontsentsu batekin ekitea edozein 

norabidean. Hori dela proposamena azpimarratu da, ahal diren herritar genienen 

hausnarketak eta iritziak piztu, eta herri bezala ahal den babes handiena jasoko duen 

adostasun batera iristea: Eolikoen proiektuaren aurrean zer egin eta nola jokatu behar du 

Aramaioko Udalak eta herriak?  

4- GALDETEGIA  
 

Gaian kokatu eta hausnartzen hasteko lagungarria izateko asmoarekin galdetegi bat banatu 

da Batzarrean. Galdetegia eskuz zein on-line bete daiteke. Aste bateko epea utziko da 

erantzunak bidaltzeko eta bertaratuei bere sareetan banatzeko eskaera luzatu zaie.  

 

 

 

5- ONDORIOAK ETA AURRERA BEGIRA KONTUAN HARTU 
BEHARREKO GOMENDIOAK (AZTIKERREN BEGIRADA) 
 

Batzar informatiboa Udalak deitu du herritarrekin informazioa partekatu eta abiatuko den 

prozesu parte hartzailearen berri emateko.  

 

Batzarrean egondako hitz hartzeetan kezka, egonezina eta haserrea somatu da. Batzarrean 

egondako pertsona gehiengoaren iritzia ez da bildu. 57 pertsonetatik zazpi pertsonek hartu 

dute hitza eta horien artean gehiengoak haserre eta egonezin tonua zuen. Lehen ariketa 

izanik, bide eman zaio berezko beharra plazaratzeari, berezko tenperatura jasotzeari. 

Ebidentziatan oinarritu gabe bada ere, hitz hartzeek izandako tonuak agian eragin du beste 

jende baten hitz hartzeak. Horrek adierazten du hurrengo deialdi eta ariketatan jo behar dela 

partaideen hitz hartzeak bermatuko duen beste formatuetara: azpi taldeetan, galdera 

zehatzekin, e.a. Esperientziak esaten du hainbat pertsonek ez dutela haien iritzia adieraziko, 

ezta partekatuko, sumatzen badute heien iritzia ez dela hainbaten gustukoa izango. 

 

Aurreko ideiari lotuta, haserrearen eta minaren intentsitatea non eta nola partekatu ere ongi 

aztertu behar da. Gune eta ariketa ezberdinetan ekidin  beharko da haserre eta min hori 

markoa izatea, horrek asko baldintzatuko baitu beste pertsonen kezka lantzeko aukera ere 

mahaigaineratzea.  

 

Aurrerantzean komeni da ere sintonizatzea eta kudeatzea gaiaren inguruan dauden behar 

ezberdinak. Jaso ahal izan denez, pertsona batzuen beharra da jada ekintzetan Eolikoen 

proiektuen aurrean azaltzen hastea; udalaren beharra eta proposamena da hausnartzea eta 

eztabaidatzea posizionamendu aukerez, eta ahal dela, adostasun batera iristea posizio 

horietakoren batean, edota erabaki bat nola hartu adostea. Beraz, behar eta ariketa 

ezberdinak dira, eta elkar bizi behar badute kudeatu beharko dira. 

 

Udalak azaldu du martxan jarri den proiektuak herri bezala eolikoen aurrean nola jokatu eta 

zer egin modu partekatuan baloratu eta erabakitzeko: adostasunak non dauden ikustea eta 

nola erabaki adostasunak ez dauden esparruetan. Hori da abiatu berri duen prozesuaren 

helburua: kanpo enpresa batek egin asmo duen eolikoen proiektuaren aurrean herri bezala 

zein posizio eta norabide hartu hausnartu, eztabaidatu eta adostea. Horretarako: 

 

• Herritar ezberdinek sumatzen dituzten aukerak jaso, eta aukera horiek diagnosi 

dokumentu batean jaso. Aipatutako iritzi eta aukeren diagnosi dokumentua 

herritarrekin konpartitu. 

• Diagnosiak jasotzen dituen aukera ezberdinak aztertu eta baloratu talde dinamiken 

bidez (egun bateko edo bi egunetako jardunaldian). Erabakia hartzeko aukerak aztertu 

eta aukera horietako bat hautatu. 

 

Bilera amaitutzat eman da, iluntzeko 20:30etan. 

 

    Aramaion, 2023ko martxoaren 22an. 

1. ERANSKINA: INFORMAZIO DOKUMENTUA 



ARAMAION ENERGIA 
SORKUNTZARAKO 

PROIEKTUAK
BATZAR INFORMATIBOA. 2023ko martxoaren 22an



AZTIKER SOZIOLOGIA IKERGUNEAREN LAGUNTZA 
(Idazkaritza eta dinamizazioa)
•Inesa Ariztimuño Olmeño
•Susana Martinez Calavia

BATZARRAREN GIDARITZA ETA ESKEMA

Batzarrak hiru momentu izango ditu:

• Udalaren informazioa

• Partaideon galderak/zalantzak

• 2023an zehar herritarrekin egingo den lanketaren aurkezpena

-Galdetegi laburra betetzeko proposamena

-Galdetegi laburraren difusioa



BATZAR INFORMATIBOA

ARAMAION ENERGIA SORKUNTZARAKO PROIEKTUAK

❖ UDALAK ENERGIA SORKUNTZARAKO EMANDAKO URRATSAK

❖ ARAMAION BALIZKO PARKE EOLIKOAREN INGURUKO 
INFORMAZIOA

❖ GAIA HERRITARREKIN LANTZEKO PROPOSAMENA



UDAL ERAIKIN PUBLIKOEN ENERGIA 
AUTOKONTSUMO INSTALAZIOA

▪ Eraikin publikoen energia diagnostikoa egin da

▪ Orain plana lantzen da

▪ Helburua: eraikinak ahalik eta jasangarrienak izatea

▪ Udal aurrekontuen partida nagusia udal eraikinen autokontsumo 
instalazioa esleitzeko eta martxan jartzeko (Eraikinak: Udala, Kiroldegia, 
Eskola, Kultur Etxea, Anbulategia, Eguneko zentroa, Musika etxea, bi ur 
deposito)

• Proiektu honen bidez eraikin publikoek egunez argindarra plaka 
foltovoltaiko bidez jasoko dute (Autokontsumoa)

UDALAK EMANDAKO URRATSAK



Gorbeialdeko Kuadrillaren bitartez eta Arabako Foru Aldundiari eskatuta:
▪ Arabako kuadriletan komunitate energetikoak sortzeko eta 

eraginkortasun energetikoko proiektuak aurrera eramaten laguntzeko 
AHOLKULARITZA zerbitzu bat

• Modu itinerantean kuadrila guztietan zerbitzua emango du

▪ Europako diru-laguntza eskatu du Foru Aldundiak

▪ Ebazpenaren zain

. BESTELAKOAK: Aramaioko energia aukeren azterketa

UDALAK EMANDAKO URRATSAK

GORBEIALDEKO KUADRILA



❖ Zer jaso dugu: Starkrafteko enpresak parke 
eoliko bat kokatu nahi du Aramaioko lurretan

❖ Aramaioko hegoaldean kokatuko dute

❖ 7 errota kokatzeko asmoa Aramaioko lurretan, 
eta errota 1 Eskoriatzako lurretan.

❖ 5000 m luzera eta 1800 m zabalera okupatuko 
du; 900 hektarea inguruko lur-hedadura birtuala 
hartuko du

❖ 200 metro inguruko dorreak

❖ Ebakuazioa Abadiñora

ZER DAKIGU

PARKE EOLIKOAREN INGURUKO INFORMAZIOA



❖ Udalak ez du eskumenik parke eolikoa baimendu edo debekatzeko.

❖ Udalaren egitekoa tramite gutxi batzuetan kokatzen da, eta horiek
udalaz gaindiko legeek agintzen dituzten (zer egin eta nola egin). Haiek
sartzen dutena tramitatzea dagokio Udalari.

• Goitik behera datozen arauen markoan kokatzen da eskumena

• Aurrez bizitako esperientzia (AHT proiektuaren obra)

• Torre neurgailuaren baimena ere tramitatu berri da

UDALAREN ESKUMENAK ETA ARDURAK

PARKE EOLIKOAREN INGURUKO INFORMAZIOA



❖ Udalaz gaindiko marko eta arauak hiri eta herri handietarako eginda
daudela baloratzen da.

❖ Udalerri txikiak horietara egokitu beharra izaten dugu, neurriz ez
orekatua den eskeman. Horrek ittolarria, estuasuna eta maiz
ezintasuna sortzen du.

❖ Proiektua aurkeztu egin zaio udalari.

❖ Baimena/ ez baimena ez dago Udalaren esku.

❖ Berriro ere foko mediatikoaa gainean jarri zaigula uste dugu.

❖ Markoa: Interes komunaren beharra

UDALAREN KEZKA ETA GOGOETAK

PARKE EOLIKOAREN INGURUKO INFORMAZIOA



❖ Aramaioko herriak eta herritarrek behar duten energia asetzeko ez da 
beharrezkoa parke eolikoa.

❖ Agian aramaioar batzuk lan egiten duten enpresek behar duten energia 
asetzeko beharra izan daiteke.

❖ Interes eta onura orokorraren izenean pentsatu behar dugula esan zaigu.

❖ Ez da ezagutzen plangintza estrategiko nazionalik (ez erregionalik ere ez).

❖ Interes nazionalak eta lokalak nahasten dira.

❖ Foko mediatikoaren eraginarekin, bideragarria izango den eztabaida 
arrazionala garatzea oso zaila dela uste dugu.

UDALAREN KEZKA ETA GOGOETAK

ARAMAION ENERGIA BERRIZTAGARRIA ETA 
BURUJABETZA ENERGETIKOA



PARTAIDEON GALDERAK, 

KEZKA, BALORAZIOAK 



GOGOETA PROZESU PARTEKATUA 4 URRATS EDO FASEEN BIDEZ

1.URRATSA: BATZAR INFORMATIBOA (martxoan)

• Informazioa partekatu

• Herritarrengandik lehen iritzi eta kontrastea jaso

2. URRATSA: IRITZIEN DIAGNOSIA SORTU (uda bitarte)

• Elkarrizketen bidez iritzi ezberdinen mapa sortu eta partekatu

3. URRATSA: HERRITARREKIN TALDE HAUSNARKETA (uda/udazkena)

• Hausnarketarako jardunaldiak

4. URRATSA: ONDORIOAK ETA ERABAKIAK (udazkena)

UDALAREN LANKETA PROPOSAMENA

2023rako LAN PROPOSAMENA



ESKERRIK ASKO!!
BIDEAN JARRAITUKO DUGU

